
Article / Original Paper
USING THE CAPABILITIES OF MODERN DIGITAL TECHNOLOGIES IN

ACADEMIC LYCEUMS (ON THE EXAMPLE OF THE SUBJECT "INFORMATICS
AND INFORMATION TECHNOLOGIES")

Kulidjanova Yulduzxon Inomjon qizi QDU

Academic Lyceum Informatics and IT teacher

Independent researcher Tashkent University of Applied Sciences
E-mail: kulidjanova@internet.ru

Abstract. The article discusses solutions aimed at preparing students for independent life by developing 21st
century skills of modern education, developing creativity and teamwork, finding adequate solutions in non-
standard conditions, appropriate to economic and environmental trends, educating young people who can show
high results by participating in international assessment programs, and helping them to properly use the
capabilities of modern digital technologies.

Keywords: digital technology, digitalization of education, multimedia technologies, modernization of education,
information security of students, electronic textbook, electronic textbook, hypertext.

AKADEMIK LITSEYLARDA ZAMONAVIY RAQAMLI TEXNOLOGIYALAR
IMKONIYATLARIDAN FOYDALANISH (“INFORMATIKA VA AXBOROT
TEXNOLOGIYALARI” FANI MISOLIDA)

Kulidjanova Yulduzxon Inomjon qizi
QDU akademik litsey Informatika va AT fani o‘qituvchisi
Toshkent Amaliy fanlar universiteti mustaqil tadqiqotchisi

Annotatsiya. Maqolada o‘quvchilarni zamonaviy ta’'limning XXI asr ko‘nikmalarini shakllantirish orqali mustaqil
hayotga tayyorlash, ijodkorlikni shakllantirish va jamoa bo‘lib ishlashni o‘rgatish, nostandart sharoitlarda to‘g'ri,
igtisodiy, ekologik trendlarga mos adekvat yechimini topish, xalqaro baholash dasturlarida ishtirok etib yuqori
natijalarni ko‘rsata oladigan yoshlarni tarbiyalash hamda wularni zamonaviy raqamli texnologiyalar
imkoniyatlaridan to‘g‘ri foydalanishga garatilgan yechimlar hagida so‘z boradi.

Kalit so‘zlar: raqamli texnologiya, ta'limni raqamlashtirish, multimedia texnologiyalari, ta’limni modernizatsiya
qilish, talabalarning axborot xavfsizligi, elektron darslik, elektron o‘quv qo‘llanma, gipermatn.

DOI: https://doi.org/10.47390/SPR1342V5S17Y2025N38

“Informatika va axborot texnologiyalari” fani akademik litseylarda ta’limning 1-2
bosqich o‘qitiladi. Fanning umumiy hajmi 104 soatdan iborat bo‘lib, bundan 72 soati ma'ruza,
32 soati mustaqil ta’lim mashg‘ulotlaridan tashkil topadi. Akademik litseylarda Informatika va
axborot texnologiyalari fanini o‘gitishning asosiy magqsadi: O‘zbekiston Respublikasining
rivojlanishida ragamli savodxonlik va madaniyatni tanqidiy fikrlash hamda kreativ axborot-
kommunikatsion kompetensiyalarni yosh avlodlarda shakllantirish uchun sharoit
yaratish,o’quvchilarda XXI asr ko‘nikmalarini shakllantirish orqali mustaqil hayotga
tayyorlash, ijodkorlikni shakllantirish va jamoa bo‘lib ishlashni o‘rgatish, nostandart

sharoitlarda to‘g'ri, iqtisodiy, ekologik trendlarga mos adekvat yechimini topish, xalgaro

baholash dasturlarida ishtirok etib yuqori natijalarni ko‘rsata oladigan yoshlarni tarbiyalash.

Akademik litseylarda Informatika va axborot texnologiyalari fanini o‘qitishning asosiy
vazifasi:

- akademik litseyning barcha bosqichlarida “Informatika va axborot texnologiyalari” fanini
uzluksiz ta’limda o‘qitish tizimini yaratish;

- “Informatika va axborot texnologiyalari” fanini o‘qitishning zamonaviy shakl, usul va
texnologiyalari, mazmuni, uning moddiy-texnik ta’'minotini modernizatsiyalash va kadrlar
salohiyatini oshirish;

- Intellektual salohiyat va ragamli madaniyatni shakllantirish;

- Zamonaviy axborot kommunikatsiya texnologiyalari asosida hayotiy muammolarni
yechish, loyihalashtirish, modellashtirish va boshqarish kabi universal faoliyatlarni
o‘zlashtirish.

Bugungi kunda ta’lim jarayonida Web texnologiyalar imkoniyatlaridan foydalanib, dars
mashg‘ulotlarining sifatini oshirishga e’tibor qaratilmoqda. Shu sababli talabalarda fanlarga
bo‘lgan qiziqishlarini yanada oshirish uchun Web texnologiyalardan foydalangan holda
darslarni mustaqil o‘zlashtirishlari uchun elektron ta’lim resurslari yaratishga ehtiyoj
sezilmoqda.Hozirgi davrda kompyuter kirib bormagan biror soha qolmadi hisob. Kompyuter
bilan birinchi duch keladigan soha — bu ta’lim sohasidir. Chunki, har bir mutaxassis
avvalambor maktab, kollej, universitet va institut kabi o‘quv muassasalarida o‘qib, kadr sifatida
jamiyatda oz o‘rniga ega bo‘ladi.

Biz o‘quvchilarga bugungi kunda zamonaviy axborot kommunikatsion texnologiyalarni
qo‘llash orqali bilimlarni mukammal darajada yetkazib berishimiz mumkin. Bu holatda
kompyuter bilan muloqotni osonlashtirish, uning e’tiborini tortish, qiziqtirish uchun
ma’lumotingizni boshqalarga qanday qilib eng qulay va samarali tarzda yetkazish mumkinligi
to‘grisida savol tug‘iladi. Multimedia texnologiyalari (multi - ko‘p, media - muhit) - bir
vaqtning o‘zida ma’lumot taqdim etishning bir nechta usullaridan foydalanishga imkon beradi:
matn, tasvir, audio va video [1]. Multimediali texnologiyaning eng muhim xususiyati interfaollik
- axborot muhiti ishlashida foydalanuvchi ta’sir o‘tkaza olishga qodirligi xisoblanadi.So‘nggi
yillar davomida ko‘plab multimediali dasturiy maxsulotlar yaratildi va yaratilmoqda:
ensiklopediyalar, o‘rgatuvchi dasturlar, kompyuter tagdimotlari va boshqa. Multimediali
elektron ta’lim resurslarini yaratish muallifning mahorati, tajribasi va fantaziyasiga
bog‘lig.Zamonaviy o‘qitish vositalariga hozirgi kunda elektron o‘quv materiallarini kiritishimiz
mumkin. Bularga elektron o‘quv qo‘llanmalar, elektron darsliklar, elektron nashrlar va h.k.
kiritamiz.Elektron darslik bu mavjud o‘quv qo‘llanma, darsliknining undan foydalanuvchiga
qulaylik yaratish magsadida maxsus dasturiy vositalar yordamida ixcham holatga keltirilgan
ma’lumotlar to‘plamidan iborat. Elektron darslik tayyorlashda taqdim etilayotgan ma’lumotlar
undan foydalanuvchilarga qulay, qizigarli va kerakli bo‘lishligi ahamiyatlidir [3; 249-250 b.].
Turli xil manbalarda elektron o‘quv resurslarga quyidagicha ta’riflar berilgan:

Elektron o‘quv qo‘llanma — bu grafik, matnli, ragamli, tovushli, musiqiy, video, foto va
boshqa turdagi axborotlar majmuasi. Elektron nashr ixtiyoriy ma'lumot tashuvchilarda —
magnit va optik disklarda, shuningdek kompyuter tarmogqlarida amalga oshirilishi mumkin;

Elektron o‘quv qo‘llanma — mos ilmiy-amaliy bilimlar sohasiga oid tartiblangan
materiallardan iborat bo‘lishi kerak, ta’lim oluvchilar va talabalarning faol va ijodiy tarzda bu

261



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/7 (5) - 2025

sohaga oid bilim, ko'nikma va malakaga ega bo‘lishlarini ta’minlashi kerak. Elektron o‘quv
nashri yuqori darajada ijro etilganligi va bezatilganligi, axborotlarning to‘ligligi, metodik
ko‘rsatmalar sifati, texnik ijro sifati, ko‘rgazmalilik, mantiqiylik va ketma — ket ifoda uslubi
bilan ajralib turishi kerak.

Elektron o‘quv qo‘llanma — bu elektron shaklda taqdim etilgan va uning bir gismidan
boshga qismiga bir zumda o‘tish imkonini beradigan tarmogqlanuvchi aloga tizimi bilan
ta’'minlangan matn[4;56-57b]

Elektron o‘quv qo‘llanmani foydalanish uchun tayyorlash quyidagi bosqichlarda amalga
oshiriladi:

- Testdan o‘tkazish;

- Foydalanish uchun ko‘rsatmalar yozish;

- Metodik ta’'minotni ishlab chiqish;

- Ro‘yxatdan o‘tkazish uchun materiallarni tayyorlash;

- Elektron o‘quv qo‘llanmani ro‘yxatdan o‘tkazish va grif olish;
- Elektron o‘quv qo‘llanmani himoyalash va tarqatish.

Elektron o‘quv qollanma - ma’lum yo‘nalish va mutaxassislikning davlat ta’lim
standartlariga to‘lig mos tuzilgan yuqori ilmiy uslubiy darajada yaratilgan o‘quv nashridir.
Elektron o‘quv qo‘llanma - bu o‘quv qo‘llanmani qisman yoki to‘liq o‘rnini bosuvchi va mazkur
turdagi nashr sifatida rasmiy tasdiqlangan elektron nashrdir.

Elektron o‘quv qo‘llanma oddiy o‘quv qo‘llanmani to‘ldiradi va quyidagi hollarda yanada
samaralidir:

- bir lahzada qayta bog‘lanishni ta’minlaydi;

- oddiy o‘quv qo‘llanmalarda izlash qiyin bo‘lgan ma’lumotlarni tez topish imkonini
beradi;

- gipermatnli izohlarga ko‘p marta murojaat qilishda vaqtni sezilarli darajada tejaydi;

- qisqa matn bilan birga namoyish qiladi, aytib beradi, modellashtiradi va hokazo;

- muayyan bo‘lim bo‘yicha bilimlarni tez tekshirish imkonini beradi.

Oxirgi 20 yil mobaynida elektron o‘quv qo‘llanma bilan bog‘liq tushunchalar va unga
bo‘lgan talablar ahamiyatli tarzda o‘zgardi. Elektron o‘quv qo‘llanmalarni mualliflari ko‘plab
bahs munozaralar va eskicha qarashlarga qarshi chiqishlari natijasida elektron o‘quv qo‘llanma
tushunchasining ma’lum shakl-shamaoili, talablari yuzaga keldi.

Quyida elektron o‘quv qo‘llanmaga bog‘liq asosiy tushunchalarni keltirib o‘tamiz:

Elektron nashr (EN) - bu grafikli, matnli, raqamli, nutqiy, musiqiy, video, foto va boshqa
ma’lumotlar, shuningdek foydalanuvchining bosma xujjatlari majmuasidir. Elektron nashr
istalgan elektron ma’lumot tashish qurilmalarida tarqatilishi mumkin — magnitli (magnitli
lentalar, magnitli disk), optik (CD — ROM, DVD, CD — R, CD — I, CD+), shuningdek, kompyuter
tarmoglari orqali targatish mumkin .

O‘quv elektron nashr (O‘EN) — ilmiy-amaliy bilimlar sohasiga mos keladigan
tartiblashtirilgan ma’lumotlarni o'z ichiga olishi, talabalar va o‘quvchilar tomonidan bu sohaga
oid bilim, ko‘nikmalarni ijodiy va faol egallashlarini ta’minlashi kerak.

Elektron darslik (ED) - ma’lum yo‘nalish va mutaxassislikning Davlat ta’lim
standartlariga to‘lig mos tuzilgan yuqori ilmiy-uslubiy darajada yaratilagan asosiy o‘quv
elektron nashrdir. Gipermatn - bu elektron shaklda berilgan va tarmogqlangan, tizimli

bog‘lanishli, bir fragmentdan ikkinchisiga bir lahzada o‘tishni ta’'minlaydigan matndir.
Shuningdek, o‘quv qo‘llanma tayyorlashda videodarslarning ahamiyat juda katta.Videodars —
qisqa, ma’lum bir formula yoki jarayonni talqin qilish uchun yaratilgan rolik. Bichimi (formati)

TV — Kko‘rsatuvda o‘xshash. Odatda bunday videodarslar uchun oldindan

«

mukkammal ”

senariy tuziladi. Har bir aytiladigan jumla va kadrda ko‘rsatiladigan elementlar oldindan
rejalashtiriladi.

v N

© 0N

Videodarsdan foydalanishning 10 ta afzalligi:

O‘tilgan darsni gayta qayta ko‘rish mumkin;

Ko‘p o‘quvchilarni bitta monitorning oldiga to‘plab olmaydi;

Har bir darsni, o‘quvchining qabul qilish tezligiga moslashtirish mumkin bo‘ladi;

Uyga vazifalarni mustaqil shug‘ullanish uchun yo‘naltirish imkoniyati yuzaga keladi;
Oddiy qog‘oz tashuvchida ko‘rsatish imkoni chegaralangan mikro va makro jarayonlarni
ko‘rsatish imkoniyatining mavjudligi;

Darsning ko‘rgazmalilik darajasini oshishi;

O‘qituvchi va o‘quvchini o‘quv yuklamasini yengillashtirish imkonini berishi;

Videodars yordamida loyiha uslub (metod) larini qo‘llash imkoniyatining mavjudligi;
O‘quvchilar qo‘lidagi gadjetlar yordamida BYOD texnologiyasini ishga tushirish
imkonining paydo bo‘lishi;

.BYOD ishga tushirilsa, o‘quvchilarda gadjetlardan foydalanish madaniyati oshirishga

erishish mumkin.
Web texnologiyalar yordamida elektron ta’lim o‘quv resursini yaratish texnologiyalari
O‘qitish jarayonlarini vertuallashtirish masalasining yechimini olishda web-

texnologiyalarga asoslangan avtomatlashtirilgan tizim ishlab chiqildi. Bu tizimdan
foydalanuvchilarni ikki guruhga ajratilgan bo‘lib, ular oddiy foydalanuvchi (talaba, mustaqil
ta’lim oluvchi)lar va tizim administratori (server administratori, o‘qgituvchi) (2.2.1-rasm).

2.2.1-rasm. Avtomatlashtirilgan tizimning foydalanuvchi interfeysi.

Yuqorida tasvirlangan funksional sxema asosida ishlovchi tizimni ishlab chiqishda
tizimga qo‘yilgan talablar va wuning imkoniyatlarini hisobga olgan holda quyidagi
texnologiyalardan foydalanildi:

1. Tizimning masala yechimini tekshiruvchi qismni yaratishda Borland Delphi
dasturlash muhiti tanlab olindi. Bizga ma’lumki, Delphi tili rivojlanayotgan dasturlash tillaridan
biri hisoblanadi. Bu tilning asosiy afzalliklaridan biri shundaki, uning boy komponentlar
bibliotekasi (VCL) yordamida gisqa muddat ichida dasturiy vositalar ishlab chigish mumkin.

2. Ma'lumotlar bazasini loyihalash va ishlab chigishda MySQL ma’lumotlar bazasini
boshgarish tizimi tanlab olindi, chunki bu ma’lumotlar bazasi juda katta samaradorlikka ega
bo'lib, yirik loyihalar uchun ham qo‘llanilgan yaxshi natijalarga erishish mumkin.

3. Delphi da ishlab chiqilgan dasturiy vosita va MySQL ma’lumotlar bazasini bog‘lash
uchun Delphi ning standart dbExpress bibliotekasi o‘rniga tezkor va ixcham Zeos-Lib
bibliotekasi qo‘llanildi. Chunki bu biblioteka MySQL dan boshqa ma’lumotlar bazasi bilan ham
(masalan, Oracle, MS SQL) bog‘lanish imkonini beradi.

4. Web-interfeysni ishlab chiqishda PHP ssenariylar tili tanlab olindi. SHuni alohida
ta’kidlash lozimki, Web-interfeys to‘liq ob’ektga mo‘ljallangan dasturlash prinsiplari asosida
ishlab chiqilgan. Bu tizimni kengaytirish va takomillashtirishda ancha qulayliklar beradi. SHu
bilan birgalikda tizim interfeysida HTML, CSS va JavaScript elementlaridan to‘liq foydalanilgan.

Bu 0z navbatida foydalanuvchi qo‘shimcha dasturiy vositalarni o‘rnatishdan xalos etadi, ya'ni
tizimdan foydalanish uchun fagat Web-brouzerning bo‘lishi etarli bo‘ladi.

5. Web-interfeysning foydalanuvchi uchun qulayligi va interaktivligini oshirish
magqsadida MooTools Fremwork qo‘llanilgan. Freymvorkning qulayligi shundaki, unda AJAX
texnologiyasini qo‘llash va DOM manipulyasiyasi uchun tayyor instrumentlar paketi
mavjud [5].

2.2.2-rasm. Tizim Web-interfeysi

Ishlab chigqilgan tizim ikkita rejimda ishlay oladi:

1) Ta'lim muassasasi lokal tarmog‘ida fanlarni o‘qitishda amaliy va laboratoriya
mashg‘ulotlari jarayonida foydalanish rejimi;

2) Internet tarmog‘ida on-layn rejimida bilimlarni mustaqil tekshirish uchun
qo‘llaniladigan rejimi.

Bu ikkala rejimda ham tizim klient-server texnologiyasi prinsiplari asosida ishlaydi
(2.2.2-rasm).

Tadqgiqot davomida pedagogika Oliy ta’'lim muassasalari Matematika-informatika ta’lim
yo‘nalishlarida o‘qgitiladigan “Tarmoq texnologiyalari” fanini bo‘yicha elektron axborot-ta’lim
resursi yaratildi.

Ushbu elektron axborot- ta’lim resursi talabalar uchun:

- fanni ixtiyoriy vaqtda kompyuter yordamida o‘rganish;

- tezda o‘rgana olmagan bilimlarni qayta-qayta video, matn, taqgdimot, iboralarning
izohli lug'ati ko‘rinishida o‘rganish;

- mustagqil ta’lim mavzularini erkin tanlash;

- fanning modullari bo‘yicha nazariy ma’lumotlarni o‘rganib borish

- amaliy va laboratoriya topshiriglarni o‘z vaqtida topshirish;

- mutaxassislik va axborot-kommunikatsiya texnologiyalariga oid videodarslarga
murojaat qilish, ulardan foydalanish;

- test savollariga javob berib o0'zini 0‘zi baholash;

- mutaxassislikka oid davlat interaktiv xizmatlarni o‘rganib, oz xulosalariga ega
bo‘lish kabi imkoniyatlarni beradi.

Fan o‘qituvchisi uchun esa:

- fan mavzularini o‘qitish bo‘yicha uslubiy ko‘rsatmalarni olish;

- mavzulardagi nazariy ma’lumotlarni kozdan kechirish va kerakli vaqtda undan
foydalanish;

- talabalarning o“zlashtirish darajalarini test orqali aniglash;

- fanni o‘qitishda taqdimot slaydlaridan foydalanish;

- talabalarga amaliy, laboratoriya mashg‘ulotlari topshiriqlari va mustaqil ta’lim
mavzularini taqdim qilish kabi imkoniyatlarni yaratadi.

Yaratilgan elektron axborot-ta’lim resursidan foydalanish metodikasi quyidagilardan
iborat:

“Ma’ruza mashg‘ulotlari” bo‘limi yordamida talabalar Tarmoq texnologiyalari faniga oid
ma’ruza mashg‘ulotlari bilan tanishib chiqadilar.

“Amaliy mashg‘ulotlar” bo‘limida Tarmoq texnologiyalari faniga oid amaliy
mashg‘ulotlari joylashtirilgan.

“Laboratoriya mashg‘ulotlari” bo‘limida Tarmoq texnologiyalari faniga oid laboratoriya
mashg‘ulotlari orin olgan.

“Mustaqil ta’lim topshiriglari” tugmasidan talabalar mustaqil ta'lim topshiriglarini
ko‘rishlari va ularni namunaviy topshiriq baholariga moslab tayyorlashadi.

“Video yo‘rignomalar” tugmasida fanning o‘quv dasturida berilgan mavzular bo‘yicha
video darslar takomillashtirilgan ko‘rinishda joylashtirilgan.

“Test savollari” tugmasidan talabalar fanga oid test topshiriglarini ishga tushirishlari, o'z
bilimlarini sinab ko‘rishi va o‘zini-o‘zi baholaydi.

Xulosa qilib aytish mumkinki, zamonaviy Web-texnologiyalar asosida ishlab chiqilgan
elektron ta’lim resursi talaba (foydalanuvchi)ning bilim, ko‘nikmalarini baholashda obyektiv
yondashish imkoniyatlarini beradi. Bundan tashqari, ushbu tizim hozirgi davrning dolzarb
talablaridan biri bo‘lgan, talabaning mustaqil ishlashi uchun etarli darajada ko‘nikmalar hosil
qilishga xizmat qiladi.

